
.... ............. 2025 թվականի N .....-Ն
 
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2017 ԹՎԱԿԱՆԻ ՄԱՅԻՍԻ 4-Ի N 526-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ

Ղեկավարվելով «Նորմատիվ իրավական ակտերի մասին» Հայաստանի Հանրապետության օրենքի 33-րդ հոդվածի 1-ին մասի 3-րդ կետով և 34-րդ հոդվածի 1-ին մասով՝ Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2017 թվականի մայիսի 4-ի «Գնումների գործընթացի կազմակերպման կարգը հաստատելու և Հայաստանի Հանրապետության կառավարության 2011 թվականի փետրվարի 10-ի N 168-Ն որոշումն ուժը կորցրած ճանաչելու մասին» N 526-Ն որոշման մեջ կատարել հետևյալ փոփոխությունները և լրացումները՝
1) նախաբանում «17-րդ կետերը» բառերից հետո ավելացնել «, 25-րդ հոդվածի 2-րդ մասը» բառերը.
 2)  1-ին կետի 1-ին ենթակետով հաստատված կարգի՝  
ա) 1-ին կետից հանել «ինչպես նաև» բառերը, իսկ «պայմանները» բառից հետո լրացնել «,օրենքի 25-րդ հոդվածի 2-րդ մասով նախատեսված՝ պայմանագրով նախատեսված ապրանքների, աշխատանքների և ծառայությունների բնութագրերի փոփոխման դեպքերը և կարգը» բառերով.
բ) 11-րդ կետի 2-րդ ենթակետում «կիրառելու» բառից հետո լրացնել «կամ չկիրառելու» բառերը, 
գ) 33-րդ կետը լրացնել հետևյալ բովանդակությամբ նոր՝ 4.1 ենթակետով.
[bookmark: _GoBack]«4.1) եթե պայմանագրով նախատեսված ապրանքների մատակարարման, աշխատանքների կատարման կամ ծառայությունների մատուցման ժամկետի երկարաձգումը ակնհայտորեն պայմանավորված չէ պայմանագրի կողմ հանդիսացող անձի (մատակարար, կատարող, կապալառու) գործողություններով, բացառությամբ լոգիստիկայի հետ կապված դեպքերի, ապա վերջինիս նկատմամբ չեն կիրառվում պայմանագրով սահմանված պատասխանատվության միջոցներ: Սույն ենթակետի հիման վրա պատասխանատվության միջոցների չկիրառելու որոշումը կայացնում է պատվիրատուի ղեկավարը՝ պատասխանատու ստորաբաժանման առաջարկության հիման վրա: Որոշումը կայացվելուն հաջորդող օրը պատասխանատու ստորաբաժանման առաջարկությունը և որոշումը հրապարակվում է տեղեկագրում, բացառությամբ այն դեպքի, երբ գնման առարկան պետական գաղտնիք է.»
դ) 56-րդ կետի 4-րդ ենթակետի երկրորդ նախադասությունում «պայմանագրի կողմի» բառերից հետո լրացնել «(մատակարար, կատարող, կապալառու)» բառերը,
ե) լրացնել հետևյալ բովանդակությամբ նոր՝ 56.1 կետով.
«56.1 Եթե պայմանագրով նախատեսված ապրանքների մատակարարման, աշխատանքների կատարման կամ ծառայությունների մատուցման ժամկետի երկարաձգումը ակնհայտորեն պայմանավորված չէ պայմանագրի կողմ հանդիսացող անձի (մատակարար, կատարող, կապալառու) գործողություններով, բացառությամբ լոգիստիկայի հետ կապված դեպքերի, ապա ժամկետը երկարաձգվում է պատվիրատուի ղեկավարի որոշմամբ՝ պատասխանատու ստորաբաժանման առաջարկության հիման վրա: Որոշումը կայացվելուն հաջորդող օրը պատասխանատու ստորաբաժանման առաջարկությունը և որոշումը հրապարակվում է տեղեկագրում, բացառությամբ այն դեպքի, երբ գնման առարկան պետական գաղտնիք է:»
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

